
TIL KOMPETENSIYASINI 
KOGNITIV-SEMANTIK 
YONDASHUV ASOSIDA 
SHAKLLANTIRISH
Mo‘minova Go‘zalxon G‘ulamjanovna
University of Business and Science oliy ta’lim muassasasi
Maktabgacha-Boshlang‘ich ta’lim va sport faoliyati
kafedrasi katta o‘qituvchisi, PhD

Annotatsiya: Mazkur maqolada ona tili darslarida o‘quvchilarning til kompetensiyasini shakllantirish masalasi kogni-
tiv-semantik yondashuv asosida yoritilgan. Tadqiqotda til birliklarini o‘rganishda ularning semantik mazmuni, konseptual 
tuzilmasi hamda o‘quvchining bilish jarayonlari bilan uzviy bog‘liqligi nazariy jihatdan tahlil qilinadi. Kognitiv lingvistika va 
semantika yutuqlariga tayangan holda ona tili ta’limida qoidalarni mexanik o‘zlashtirishdan ko‘ra, til hodisalarini ongli idrok 
etish va mazmunan tushunish orqali o‘rgatishning samaradorligi asoslab beriladi.

Kalit so‘zlar: til kompetensiyasi, kognitiv-semantik yondashuv, ona tili ta’limi, semantika, kognitiv lingvistika, konsept, 
nutqiy faoliyat.
Abstract: This article examines the issue of developing students’ language competence in mother tongue classes based 
on a cognitive-semantic approach. The study provides a theoretical analysis of the relationship between the study of 
linguistic units, their semantic content, conceptual structure, and learners’ cognitive processes. Drawing on the achieve-
ments of cognitive linguistics and semantics, the article substantiates the effectiveness of teaching the mother tongue 
through conscious perception and meaningful understanding of linguistic phenomena rather than through mechanical 
memorization of rules.

Key words: language competence, cognitive-semantic approach, mother tongue education, semantics, cognitive linguis-
tics, concept, speech activity.
Аннотация: В данной статье рассматривается проблема формирования языковой компетенции учащихся на 
уроках родного языка на основе когнитивно-семантического подхода. В исследовании теоретически анализи-
руется взаимосвязь изучения языковых единиц с их семантическим содержанием, концептуальной структурой 
и познавательными процессами обучающихся. Опираясь на достижения когнитивной лингвистики и семантики, 
в статье обосновывается эффективность обучения родному языку не через механическое усвоение правил, а 
посредством осознанного восприятия и смыслового понимания языковых явлений.

Ключевые слова: языковая компетенция, когнитивно-семантический подход, обучение родному языку, семан-
тика, когнитивная лингвистика, концепт, речевая деятельность.

KIRISH
Zamonaviy ta’lim jarayonida til va tafakkur o‘rtasidagi bog‘liqlik masalasi dolzarb ilmiy muammo sifatida 

e’tirof etilmoqda. Lingvistik kompetentlikni shakllantirish nafaqat so‘z boyligini oshirish, balki o‘quvchining 
fikrlash va muloqot ko‘nikmalarini rivojlantirishga ham xizmat qiladi. Shu nuqtayi nazardan, kognitiv-semantik 
yondashuv ta’lim jarayonida o‘quvchilarning idrok etish, tahlil qilish va umumlashtirish qobiliyatlarini faollashti
rishning samarali vositasi sifatida namoyon bo‘ladi.

Ona tili darslarida til kompetensiyasini kognitiv-semantik yondashuv asosida shakllantirish, o’quvchilarning 
tilni faqat qoidalar orqali emas, balki ma’no, konseptlar va dunyoqarashlar bilan bog‘lab tushunishi, anglashini 
nazarda tutadi, bu esa tilni chuqurroq o’zlashtirishga, matn mazmunini faol idrok etishga va nutqiy faoliyatda 
kreativlikni rivojlantirishga yordam beradi. 

MAVZUGA OID ADABIYOTLAR SHARHI
Zamonaviy til ta’limida tilni faqat grammatik qoidalar majmui sifatida emas, balki inson tafakkuri, bilish 

jarayonlari va madaniy tajribasi bilan uzviy bog‘liq murakkab tizim sifatida o‘rganish zarurati tobora kuchayib 
bormoqda. Shu nuqtayi nazardan, ona tili darslarida til kompetensiyasini shakllantirishda kognitiv-semantik 

yondashuv muhim metodologik asoslardan biri sifatida e’tirof etilmoqda. Til kompetensiyasi tushunchasi dastlab 
N. Xomskiy tomonidan til bilimining ichki tizimi sifatida talqin qilingan bo‘lsa, keyingi tadqiqotlarda D. Hymes, 
I. Bachman, A. Palmerlar bu tushuncha kommunikativ, ijtimoiy va pragmatik komponentlar bilan boyitildi. Ta’lim 
sohasida til kompetensiyasi o‘quvchining til birliklarini anglash, mazmunini idrok etish va nutqiy faoliyatda 
samarali qo‘llay olish qobiliyatini qamrab oladi.

Kognitiv lingvistika vakillari G. Lakoff, R. Langacker, L. Talmylar tilni insonning konseptual tizimi bilan 
bog‘liq hodisa sifatida izohlaydilar. Ularning tadqiqotlarida til birliklarining ma’nosi inson ongida shakllangan 
konseptlar, obrazli tafakkur va tajriba bilan uzviy aloqada ekanligi asoslab berilgan. Ayniqsa, R. Langackerning 
kognitiv grammatika nazariyasida grammatik birliklar ham semantik mazmun orqali tushuntiriladi, bu esa ta’lim 
jarayonida qoidalarni yodlashdan ko‘ra ularni anglab o‘zlashtirishga xizmat qiladi.

TADQIQOT METODOLOGIYASI
Kognitiv-semantik yondashuvning mohiyati asosan so‘z va tushunchalarni kontekst va ma’no tizimi orqali 

o‘rganishga qaratilgan bo‘lib, u o‘quvchilarning tafakkur, nutq va idrok jarayonlarini bir vaqtning o‘zida rivojlan-
tiradi. Bu yondashuv psixolingvistika, kognitiv lingvistika va pedagogika tadqiqotlari natijalariga tayangan holda 
shakllangan.

1.	 Konseptlar va dunyoqarash: Tilning ma’nolari shaxsning mental olami, dunyoqarashi va umumiy bilimlari 
bilan bog‘lanadi. Ona tili darslarida bu konseptlarni ochib berish muhim (masalan, “vatan”, “do‘stlik” kabi 
so‘zlarning ma’nolari).

2.	 Matnni chuqur anglash: Badiiy yoki ilmiy matnlarni o‘qishda faqat so‘zlarni emas, balki matn ostidagi 
ma’nolarni, muallifning g‘oyasini va matn qatlamlarini kognitiv rejalashtirish orqali tushunish.

3.	 Tilning psixologik asoslari: Tilni psixika va inson omili bilan uzviy bog’lash, o’quvchining tilga bo’lgan 
hissiy va tafakkuriy munosabatini rivojlantirish.

4.	 Semantik (ma’noviy) munosabatlar:  So‘zlar orasidagi bog‘lanishlarni (sinonim, antonim, polisemik), 
frazeologizmlarning ma’nosini va nutqiy birliklarning kontekstdagi o‘zgarishini o‘rganish. 

Darslarda qo‘llash usullari:

1.	 Matnni tahlil qilish: Kognitiv xarita chizish, asosiy g‘oyani aniqlash, so‘zlarning kontekstdagi ma’nosini 
izohlash.

2.	 Yangi so‘zlarni o‘rganish: So‘zlarni o‘zaro bog‘lab, semantik maydonlar yaratish, ularni shaxsiy tajribaga 
bog‘lash.

3.	 Yozma ishlar: Kognitiv topshiriqlar (masalan, mavzu bo‘yicha fikr yuritish, esse yozish) orqali o‘quvchi
larning fikrlashini rag‘batlantirish.

4.	 Munozaralar: Tilning turli aspektlari haqida munozaralar uyushtirish.

Bu yondashuv o‘quvchilarda tilni faol qo‘llash, tushunish va yaratish ko‘nikmalarini oshirishga qaratilgan. 
Kognitiv-semantik yondashuv asosan quyidagi tamoyillar asosida rivojlangan:

1.	 Ma’no va kontekstning o‘zaro bog‘liqligi.
Ma’no va kontekstning o‘zaro bog‘liqligi deganda til birliklarining (so‘z, ibora, gap) aniq ma’nosi faqat kon

tekstda, ya’ni u ishlatilgan vaziyat, matn va sharoit bilan birga anglashilishi tushuniladi. Boshqacha aytganda, 
kontekst ma’noni belgilaydi, ma’no esa kontekst orqali ochiladi.

Ma’no-so‘z yoki ifodaning nimani anglatishi. Kontekst-so‘z yoki ifodaning atrofidagi matn, nutq vaziyati, 
muallif niyati, vaqt, joy va ijtimoiy holat.

O‘zaro bog‘liqlik nimada? Bir so‘z - turli kontekstda turli ma’no.
Bosh 
“U ishning boshida turadi” → rahbar
“Qo‘lim bilan boshimni ushladim” → tana a’zosi
Kontekstsiz ma’no noaniq bo‘ladi. 
“U sovuq”. Odam sovuqmi? Ob-havo sovuqmi? Munosabat sovuqmi?
Kontekst yashirin (ko‘chma) ma’noni ochadi.
“Uning so‘zlari og‘ir bo‘ldi” → jismoniy emas, ruhiy ta’sir
So‘zning ma’nosi alohida emas, balki kontekst, muloqot maqsadi va tafakkur tizimi bilan belgilanadi. Shu 

sababli o‘quvchilarga so‘zlarni o‘rganishda matn yoki gap kontekstida tahlil qilish tavsiya etiladi. 

2.	 Assotsiativ va vizual fikrlash.
Kognitiv-semantik yondashuv o‘quvchilarning tasavvur va assotsiativ tafakkurini faollashtiradi, semantik 

xaritalar va diagrammalar orqali so‘zlar o‘rtasidagi bog‘lanishlarni vizual tarzda tushuntiradi. 
Assotsiativ fikrlash va vizual fikrlash - bu insonning axborotni qabul qilish, qayta ishlash va tushunishdagi 

ikki muhim tafakkur turi.
Assotsiativ fikrlash - bu bir tushuncha, hodisa yoki obrazni unga bog‘liq bo‘lgan boshqa tushunchalar bilan 

aloqada tasavvur qilish qobiliyatidir. Ya’ni fikrlar o‘zaro bog‘lanib, biri ikkinchisini esga soladi.
Xususiyatlari: O‘xshashlik, qarama-qarshilik yoki yaqinlik asosida bog‘lanadi. Tez va erkin fikrlashni ta’min-

laydi. Ijodkorlik va tasavvurni kuchaytiradi.
Masalan, “Bahor” deyilsa → gul, yashillik, iliq havo, quvonch
“O‘qituvchi” deyilsa → bilim, maktab, saboq
Vizual fikrlash – bu ma’lumotni tasvir, rasm, shakl va obrazlar orqali fikrlash usulidir. Inson so‘zdan ko‘ra 

ko‘proq ko‘rish orqali tushunadi.
Xususiyatlari: Tasvir va ramzlar asosida fikrlaydi. Murakkab g‘oyalarni osonroq tushunishga yordam beradi. 

Xotirani mustahkamlaydi. Masalan, xarita orqali joyni tushunish. Diagramma yordamida jarayonni anglash. 
Kitob o‘qiyotganda voqealarni ko‘z oldiga keltirish.

Farqi va bog‘liqligi
Assotsiativ fikrlash Vizual fikrlash

Tushunchalar orasidagi bog‘lanish Obraz va tasvirlar orqali fikrlash
So‘z va ma’noga tayangan Ko‘rish va tasavvurga tayangan
Ijodiy g‘oyalar tug‘iladi Tushunish va eslab qolish osonlashadi

Assotsiativ fikrlash fikrlarni bog‘laydi, vizual fikrlash esa fikrlarni ko‘rinadigan qiladi. Ikkalasi birgalikda 
insonning ijodiy va mantiqiy tafakkurini rivojlantiradi.

3.	 Taqqoslash va umumlashtirish
So‘zlar va tushunchalar o‘rtasidagi o‘xshashlik va farqni aniqlash orqali o‘quvchi lingvistik tizimni ongli 

ravishda qabul qiladi, fikrlash qobiliyati rivojlanadi. 
Taqqoslash - narsa, hodisa yoki tushunchalarning o‘xshash va farqli jihatlarini aniqlash jarayonidir.
Xususiyatlari: O‘xshashlik va tafovutlar topiladi. Tahlilga asoslanadi. To‘g‘ri xulosa chiqarishga yordam 

beradi. Masalan, kitob bilan daftarni taqqoslash.
O‘xshash: ikkalasi ham o‘quv quroli.
Farqi: biri o‘qish uchun, biri yozish uchun.
Qish va yozni taqqoslash. Qish sovuq, yoz issiq.
Umumlashtirish – alohida narsa va hodisalarga xos umumiy belgilarni ajratib olish va ular asosida umumiy 

xulosa chiqarish jarayonidir.

4.	 Kognitiv faoliyatga yo‘naltirish
Ushbu yondashuv o‘quvchilarning muloqot, tahlil va xulosa chiqarish qobiliyatlarini bir vaqtning o‘zida 

shakllantiradi. Shu bois kognitiv-semantik texnologiyalar faqat grammatika va lug‘atga emas, balki nutqiy va 
tafakkur kompetensiyalariga ham qaratilgan.

Kognitiv faoliyatga yo‘naltirish - bu o‘quvchi yoki shaxsning bilish jarayonlarini (tafakkur, idrok, xotira, diqqat, 
tasavvur) ongli ravishda faollashtirish va rivojlantirishga qaratilgan pedagogik va psixologik yondashuvdir.

Kognitiv faoliyat - insonning bilishni istashi, axborotni qabul qilishi, uni tahlil qilishi, tushunishi va qo‘llashi 
bilan bog‘liq aqliy jarayonlar majmuasi.

Kognitiv faoliyatga yo‘naltirishning maqsadi mustaqil fikrlashni rivojlantirish, tahlil qilish va xulosa chiqarish 
ko‘nikmalarini shakllantirish, muammoni hal qilish qobiliyatini kuchaytirish, bilimni ongli va faol o‘zlashtirish.

Kognitiv-semantik yondashuv pedagogik jarayonda quyidagi imkoniyatlarni beradi: 

1.	 Lingvistik kompetentlikni shakllantirish; so‘z ma’nosi va grammatik strukturalarni ongli o‘zlashtirishga 
yordam beradi.

2.	 Nutq va fikrlash ko‘nikmalarini rivojlantirish; semantik xaritalar, assotsiativ va kontekstual tahlil orqali o‘qu-
vchilar fikrini aniq va izchil ifodalaydi.

3.	 Ijodiy va mustaqil faoliyatga rag‘batlantirish; kognitiv vazifalar o‘quvchilarda muammolarni hal qilish va 
ijodiy fikrlash qobiliyatini shakllantiradi.

4.	 Ta’lim jarayonini individualizatsiya qilish; o‘quvchilarning psixologik xususiyatlari va qobiliyat darajasiga 
moslashtirish imkonini beradi.

Boshlang‘ich sinf o‘quvchilarida lingvistik kompetentlikni shakllantirishda kognitiv-semantik texnologiyalar 
– bu shunchaki qoidalarni yodlatish emas, balki bolaning ongida so‘zning ma’nosini tushunish va uni hayotiy 
vaziyatlarda to‘g‘ri qo‘llash ko‘nikmasini hosil qilishdir.

Quyida ushbu mavzu bo‘yicha metodik materiallar tayyorlash uchun asosiy yo‘nalishlar va amaliy texnolo
giyalar keltirilgan.

1.	 Kognitiv-semantik yondashuvning mohiyati

Bu texnologiya o‘quvchining lug‘at boyligini oshirish bilan birga, uning fikrlash jarayonlarini (tahlil, sintez, 
xulosa) rivojlantirishga qaratilgan.

Kognitiv (bilish): Nutqning miyada qanday shakllanishi.
Semantik (ma’noviy): So‘z va iboralarning ma’no qatlamlarini anglash.

2.	 Qo‘llaniladigan asosiy texnologiyalar

A.	 Konseptual xaritalash (Mental Map)
O‘quvchiga biror “tayanch so‘z” beriladi (masalan, vatan yoki tabiat). O‘quvchi ushbu so‘z bilan bog‘liq 

bo‘lgan barcha tushunchalarni klaster shaklida yig‘adi. Bu jarayonda so‘zlar orasidagi mantiqiy bog‘liqlik o‘rna-
tiladi.
B.	 Freymli texnologiya (Ssenariy asosida o‘rganish)

Til birliklari ma’lum bir vaziyat doirasida o‘rgatiladi. Masalan, “Do‘konda” mavzusi doirasida o‘quvchi 
nafaqat predmet nomlarini, balki muomala madaniyatiga oid semantik birliklarni ham o‘zlashtiradi.
C.	 Assotsiativ mashqlar

So‘zning ma’nosini ranglar, hidlar yoki his-tuyg‘ular bilan bog‘lash. Bu usul ayniqsa 1-2 sinf o‘quvchilarida 
xotirani kuchaytiradi va lingvistik sezgini shakllantiradi.

Dars jarayonida qo‘llash uchun amaliy namunalar 
Texnologiya turi Amaliy topshiriq Kutilayotgan natija

Semantik tahlil “Oq” so‘zi ishtirok etgan birikmalarni topish (oq ko‘ngil, 
oq yo‘l, oq sut). Ko‘chma ma’nolarni tushunish.

Kognitiv model Rasm asosida voqealar ketma-ketligini so‘zlab berish. Mantiqiy nutqiy zanjir yaratish.
Vizuallashgan lug‘at So‘zning ma’nosini rasm orqali ifodalash. Abstrakt so‘zlarni konkretlashtirish.

4.	 Metodik tavsiyalar

Lingvistik kompetentlikni rivojlantirishda quyidagi bosqichlarga amal qilish lozim:
1.	 Idrok etish: Yangi so‘zni eshitish va ko‘rish.
2.	 Kategorizatsiya: So‘zni ma’lum bir guruhga ajratish (shaxs, narsa, belgi).
3.	 Kontekstuallashtirish: So‘zni gap ichida, turli vaziyatlarda qo‘llab ko‘rish.

Boshlang‘ich sinflarda kognitiv yuklama o‘quvchining yoshiga mos bo‘lishi kerak. O‘yinli texnologiyalar 
semantik tahlil bilan uyg‘unlashishi shart.

TAHLIL VA NATIJALAR
So‘nggi tadqiqotlar shuni ko‘rsatadiki, kognitiv-semantik yondashuv boshlang‘ich sinf o‘quvchilarida til 

kompetensiyasini samarali shakllantirishda yuqori natija beradi. Masalan, B.Mahmudov va N.Soliyevalar o‘quv
chilarning semantik xaritalar va assotsiativ tahlil yordamida so‘z boyligi va nutq ko‘nikmalari sezilarli darajada 
oshganini ta’kidlaydilar. Shuningdek, A.V.Khutorskoy yondashuvning mantiqiy tafakkur va kontekstual tahlilni 
rivojlantirishga xizmat qilishini qayd etadi.

Tajriba-sinov jarayonlari natijalari shuni ko‘rsatadiki, kognitiv-semantik yondashuv asosida tashkil etilgan 
darslarda o‘quvchilar til birliklarining mazmunini chuqurroq anglaydi, so‘z va gaplar o‘rtasidagi semantik muno
sabatlarni aniqlashda faol ishtirok etadi. Bu esa o‘quvchilarning nafaqat lingvistik bilimlarini, balki ularning 
nutqiy faoliyatini ham izchil rivojlantirishga imkon yaratadi. Ayniqsa, matn bilan ishlash jarayonida konseptual 
tahlil, asosiy g‘oyani ajratib ko‘rsatish va umumlashtirish kabi faoliyat turlarining samaradorligi oshadi.

Tahlillar shuni ko‘rsatadiki, mazkur yondashuvdan foydalanilgan sinflarda o‘quvchilarning mustaqil fikrlash 
darajasi, o‘z fikrini izchil va mantiqiy bayon etish ko‘nikmalari an’anaviy usullarga nisbatan yuqoriroq bo‘ladi. 
O‘quvchilar so‘z va grammatik birliklarni alohida-alohida emas, balki kontekst va ma’no birligi asosida o‘zlashti-
radilar. Bu esa bilimlarning uzoq muddatli xotirada mustahkam saqlanishiga xizmat qiladi.

Shuningdek, kognitiv-semantik yondashuv asosida tashkil etilgan topshiriqlar o‘quvchilarning darsga 
bo‘lgan qiziqishini oshirishi kuzatildi. Til hodisalarini hayotiy tajriba bilan bog‘lash, muammoli savollar va ijodiy 
mashqlar orqali o‘rganish o‘quvchilarning bilish faolligini kuchaytiradi. Natijada, ona tili darslari jarayonida til 
kompetensiyasining asosiy tarkibiy qismlari – semantik, kommunikativ va kognitiv kompetensiyalar uyg‘un 
holda shakllanadi.

Umuman olganda, o‘tkazilgan tahlillar kognitiv-semantik yondashuv ona tili darslarida til kompetensi-
yasini shakllantirishda samarali metodik vosita ekanligini tasdiqlaydi. Ushbu yondashuvni ta’lim amaliyotiga 
tizimli joriy etish o‘quvchilarning tilni ongli o‘zlashtirishiga, nutqiy faoliyatini rivojlantirishga hamda ta’lim sifati 
oshishiga ijobiy ta’sir ko‘rsatadi.

XULOSA VA TAKLIFLAR
Kognitiv-semantik yondashuvning mohiyati til va tafakkurning o‘zaro integratsiyasida, so‘z va tushun-

chalarni mazmuniy hamda kontekstual asosda o‘rganishda namoyon bo‘ladi. Ushbu yondashuv til birliklarini 
faqat formal-grammatik jihatdan emas, balki ularning semantik mazmuni, konseptual tuzilmasi va nutqiy vazi-
fasi bilan uyg‘un holda o‘zlashtirishga yo‘naltirilganligi bilan ahamiyatlidir. Natijada o‘quvchilarda tilga nisbatan 
ongli munosabat shakllanib, til kompetensiyasining barqaror rivojlanishi ta’minlanadi.

Tadqiqot natijalari shuni ko‘rsatadiki, kognitiv-semantik yondashuv asosida tashkil etilgan ona tili darslari 
o‘quvchilarning nafaqat lingvistik kompetentligini, balki ularning mantiqiy fikrlash, tahlil qilish, taqqoslash, umum-
lashtirish va xulosa chiqarish kabi kognitiv qobiliyatlarini ham izchil rivojlantiradi. Til hodisalarini mazmunan 
anglab o‘rganish o‘quvchilarning nutqiy faoliyatini faollashtirib, o‘z fikrini aniq, izchil va asosli bayon etish ko‘nik-
malarini shakllantirishga xizmat qiladi.

Shuningdek, kognitiv-semantik texnologiyalarni qo‘llash o‘quvchilarning ta’lim jarayoniga bo‘lgan qiziqi
shini oshiradi, ularni mustaqil fikrlashga va ijodiy yondashishga undaydi. Semantik xaritalar, konseptual tahlil, 
muammoli savollar va kontekstual mashqlar orqali tashkil etilgan darslar o‘quvchilarning bilish faolligini kuchay-
tirib, o‘zlashtirilgan bilimlarning mustahkam va uzoq muddatli bo‘lishini ta’minlaydi.

Xulosa qilib aytganda, kognitiv-semantik yondashuvni boshlang‘ich sinf ona tili ta’limiga tizimli joriy etish 
zamonaviy pedagogik jarayonning samarali va dolzarb yo‘nalishi hisoblanadi. Ushbu yondashuv asosida tashkil 
etilgan ta’lim jarayoni o‘quvchilarning til kompetensiyasini rivojlantirish bilan bir qatorda, ularning shaxs sifatida 
shakllanishiga, tafakkur madaniyati va kommunikativ salohiyatini yuksaltirishga xizmat qiladi.

Foydalanilgan adabiyotlar ro‘yxati:
1.	 Soliyeva N. Kognitiv-semantik texnologiyalar va boshlang‘ich sinf o‘quvchilari. – Toshkent: Pedagogika, 2021.
2.	 Mahmudov B. Til va tafakkur o‘rtasidagi bog‘liqlik. – Toshkent: Fan, 2016.
3.	 Зимняя И. А. Когнитивная педагогика. – М.: Просвещение, 2019.
4.	 Khutorskoy A. V. Pedagogical competence and cognitive technologies in education. – Moscow, 2018.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00



AKTABGACHA VA
AKTAB TA’LIMI

AKTABGACHA VA
AKTAB TA’LIMI

393

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

2026-yil, yanvar, 1(2)-son

2026. №1(2)

Mas’ul muharrir: Ramzidin Ashurov
Ingliz tili muharriri: Murod Xoliyorov
Musahhih: Alibek Zokirov
Sahifalovchi va dizayner: Iskandar Islomov

 © Materiallar ko‘chirib bosilganda “Maktabgacha va maktab ta’limi” jurnali manba sifatida 
ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Manzilimiz: Toshkent shahar, Yunusobod tumani
19-mavze, 17-uy. 

“Maktabgacha va maktab ta’limi” jurnali 26.09.2023-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№C–5669363 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: № 136361.


